
Npe: Me Nyuam Hmoob, Phoo Ywg Hmoob 
Sau: Dib Tsab 
(Paj Huam Hais Txog: Siab Kawm Ntawv Thaib Txhob hnov qab peb Hmoob Teej Tug/ Txuj Ci) 

 
Zaj me no, yog lus paj huam 
Yuav Hais tshuam, peb me nyuam Hmoob 
Uas nyob thoob, lub qab ntuj no 
Rau siab ntso Kawm ntaub kawm ntawv 
Es thiaj sawv, ua neeg txawj ntse 
Kom nto npe, mus thoob teb chaws 
Hmoob sawv daws, nyob mus muaj vaj 
Mob siab npaj, rau peb lub neej 
Peb thiaj tsheej, nyob mus ib txhis 
 
Yuav hais ntxiv, rau me nyuam hmoob 
Uas nyob thoob, mus puv teb chaws 
Thov peb khaws, peb hmoob teej tug 
Hmoob tej lus, Keeb kwm dab neeg 
Hmoob tsoos tsho, thiab txhua yam hmoob 
Txhob cia poob, thiab txhob cia ploj 
Thaum peb loj, peb thiaj li paub 
Peb yog hmoob, nyob thoob qab ntuj 
Hmoob tej txuj, nyob peb xib teg 
Tsis tso tseg, peb hmoob li ci 
Li thaum i, ntau txheej dhau los 
 
Nyob zoo os, cov phooj ywg Hmoob! 
 


